
 

 

Agenda - Pwyllgor Newid Hinsawdd, yr Amgylchedd a 

Seilwaith 
Lleoliad: 

Fideogynhadledd drwy Zoom 

Dyddiad: Dydd Iau, 29 Medi 2022 

Amser: 09.30

I gael rhagor o wybodaeth cysylltwch a: 

Marc Wyn Jones 

Clerc y Pwyllgor 

0300 200 6565  

SeneddHinsawdd@senedd.cymru
------ 

Rhag-gyfarfod preifat (09.15-09.30)  

 

Cyfarfod cyhoeddus (09.30)  

 

1 Cyflwyniad, ymddiheuriadau, dirprwyon a datgan buddiannau 

(09.30)   

 

2 Papurau i'w nodi: nodi papurau o gyfarfod y Pwyllgor ar 22 Medi 

20222 (6.1 to 6.11) 

(09.30)   

 

3 Bil Drafft Diogelu'r Amgylchedd (Cynhyrchion Plastig Untro) 

(Cymru) - sesiwn dystiolaeth 1 

(9.30-10.30) (Tudalennau 1 - 29)  

Matt Davies, Pennaeth Materion Cyhoeddus a Materion Amgylcheddol – 

Ffederasiwn Plastigau Prydain (BPF) 

Natalia Lewis-Maselino, Swyddog Gweithredol Materion Diwydiannol; 

Plastigau a Phecynnu Hyblyg - Ffederasiwn Plastigau Prydain (BPF) 

 

Bil Drafft Diogelu'r Amgylchedd (Cynhyrchion Plastig Untro) (Cymru) 

Dogfennau atodol: 

------------------------Pecyn dogfennau cyhoeddus ------------------------

https://llyw.cymru/bil-drafft-diogelur-amgylchedd-cynhyrchion-plastig-untro-cymru


 

 

Briff Ymchwil 

Papur - Ffederasiwn Plastigau Prydain (Saesneg yn unig) 

 

Egwyl (10.30-10.40)  

 

4 Bil Drafft Diogelu'r Amgylchedd (Cynhyrchion Plastig Untro) 

(Cymru) - sesiwn dystiolaeth 2 

(10.40-11.25) (Tudalennau 30 - 34)  

Judith Parry, Cadeirydd - Safonau Masnach Cymru, a, Rheolwr Gwasanaeth 

Cofrestru a Safonau Masnach - Cyngor Bwrdeistref Sirol Rhondda Cynon Taf 

Craig Mitchell, Pennaeth Cefnogi Gwastraff -  Cymdeithas Llywodraeth Leol 

Cymru (CLlLC) 

Dogfennau atodol: 

Papur - Cymdeithas Llywodraeth Leol Cymru (CLlLC) 

 

Egwyl (11.25-11.30)  

 

5 Bil Drafft Diogelu'r Amgylchedd (Cynhyrchion Plastig Untro) 

(Cymru) - sesiwn dystiolaeth gyda'r Gweinidog Newid Hinsawdd 

(11.30-12.30)   

Julie James AS, Y Gweinidog Newid Hinsawdd 

Elen Shepard, Dirprwy Gyfarwyddwr, Diogeli’r Amgylchedd – Llywodraeth 

Cymru 

Nick Howard, Uwch Gyfreithiwr y Llywodraeth – Llywodraeth Cymru 

Richard Clark, Pennaeth Ansawdd Amgylchedd Lleol – Llywodraeth Cymru 

 

6 Papurau i'w nodi 

(12.30)   

 



 

 

6.1 Bil Diogelu'r Amgylchedd (Cynhyrchion Plastig Untro) (Cymru) 

 (Tudalennau 35 - 53)  

Dogfennau atodol: 

Llythyr gan y Gweinidog Newid Hinsawdd ynghylch gwelliannau y bydd y 

Gweinidog yn eu cyflwyno yn ystod trafodion Cyfnod 2 Bil Diogelu'r 

Amgylchedd (Cynhyrchion Plastig Untro) (Cymru) 

6.2 Bil Diogelu'r Amgylchedd (Cynhyrchion Plastig Untro) (Cymru) 

 (Tudalennau 54 - 62)  

Dogfennau atodol: 

Llythyr a datganiad o fwriad polisi gan y Gweinidog Newid Hinsawdd 

ynghylch Bil  Diogelu'r Amgylchedd (Cynhyrchion Plastig Untro) (Cymru) 

 

7 Cynnig o dan Reol Sefydlog 17.42 (vi) a (ix) i benderfynu 

gwahardd y cyhoedd o weddill cyfarfod heddiw 

(12.30)   

 

Cyfarfod preifat (12.30-13.00)  

 

8 Bil Drafft Diogelu'r Amgylchedd (Cynhyrchion Plastig Untro) 

(Cymru) - trafod y dystiolaeth a glywyd o dan eitemau 2, 3 a 4 

   

9 Ystyried adroddiad drafft y Pwyllgor ar y Memoranda Cydsyniad 

Deddfwriaethol ar gyfer Bil Banc Seilwaith y DU 

   

10 Trafod Blaenraglen Waith y Pwyllgor 

 (Tudalennau 63 - 68)  

Dogfennau atodol: 

Papur - Blaenraglen Waith (Saesneg yn unig) 



Mae cyfyngiadau ar y ddogfen hon

Tudalen y pecyn 1

Eitem 3Yn rhinwedd paragraff(au) vi o Reol Sefydlog 17.42



Pwyllgor Newid Hinsawdd, yr Amgylchedd a Seilwaith /  

Climate Change, Environment and Infrastructure Committee 

Bil drafft Diogelu'r Amgylchedd (Cynhyrchion Plastig Untro) (Cymru)/  

Draft Environmental Protection (Single-use Plastic Products)(Wales) Bill  

SUP_22 

Ymateb gan Ffederasiwn Plastigau Prydain / Evidence from British Plastics Federation 

(BPF) 

 

The Environmental Protection (Single-use Plastic Products) (Wales) Bill – BPF 

Briefing Note 

Established in 1933, the British Plastics Federation (BPF) is recognised as the single voice of the UK 

plastic industry with over 500 members across the plastics industry supply chain, including polymer 

producers and suppliers, additive manufacturers, recyclers, services providers, end users, plastics 

processors and machinery manufacturers, representing over 80% of the industry by turnover. 

Speaking broadly on the Environmental Protection (Single-use Plastic Products) (Wales) Bill, it is 

important to note that the UK-wide Environment Bill sets out measures for all single use materials 

and not just single use plastics. Any new measures should align with this, as switching to alternative 

materials does not always have the best environmental outcome and should be based on a full Life 

Cycle Analysis (LCA), and be recyclable at the end of its life. This is also something WaterUK 

highlighted in their submission to DEFRA’s 2022 consultation on commonly littered items when 

discussing the issue of wet wipes being incorrectly flushed. As an example, although there are 

alternatives to wet wipes containing plastics, they tend to be made from bamboo, compostable or 

biodegradable products which are likely to create the same issues in sewers if they are disposed of 

incorrectly such as littered or flushed down the toilet. Biodegradable and compostable materials 

require the correct conditions to completely compost or degrade, for example, the correct 

temperature, time, moisture level and anaerobic activity. Therefore, the policy proposals should 

discourage the incorrect disposal of plastic items otherwise the approach adopted will not meet the 

policy objective stated. 

Reuse is another area which could aid the reduction in waste. Again, the adoption of reuse models 

should be based on a full LCAs to ensure that there are no adverse outcomes. 

As the items listed in the Bill go beyond those listed in the EU Single Use Plastics Directive and 

include other ‘takeaway containers’, it is vital that full LCAs and impact assessments are undertaken 

to ensure that the items replacing them do not continue to cause littering and other adverse socio-

environmental impacts. Legislation should also work holistically with the sustainability landscape, 

ensuring businesses and consumers have the means to meet other environmental goals such as Net 

Zero targets, without alternative products setting them back further on this journey.  

Pwyllgor Newid Hinsawdd, yr Amgylchedd a Seilwaith /  

Climate Change, Environment and Infrastructure Committee 

Bil drafft Diogelu'r Amgylchedd (Cynhyrchion Plastig Untro) (Cymru)/  

Draft Environmental Protection (Single-use Plastic Products)(Wales) Bill  

SUP_29 

Ymateb gan Cymdeithas Llywodraeth Leol Cymru / Evidence from Welsh Local Government 

Association  

 

 

Pwyllgor Newid Hinsawdd, yr Amgylchedd a 
Seilwaith : 5 Medi 2022 
 
Bil Drafft Diogelu’r Amgylchedd (Cynhyrchion Plastig Untro) 

(Cymru) 

RHAGARWEINIAD 

 

1. Mae Cymdeithas Llywodraeth Leol Cymru (y Gymdeithas) yn sefydliad trawsbleidiol dan 

arweiniad gwleidyddol sy’n ceisio rhoi llais cryf i lywodraeth leol ar lefel genedlaethol. 

Mae’r Gymdeithas yn cynrychioli buddiannau llywodraeth leol ac yn hybu democratiaeth 

leol yng Nghymru. Mae’r 22 Cyngor yng Nghymru yn aelodau o’r Gymdeithas ac mae'r tri 

awdurdod tân ac achub ac awdurdodau'r tri pharc cenedlaethol yn aelodau cyswllt. 

 

2. Mae’r Gymdeithas yn credu bod y syniadau sy’n newid bywydau pobl yn digwydd yn lleol. 

Mae cymunedau ar eu gorau pan maent yn teimlo eu bod wedi’u cysylltu â’u cynghorau 

trwy ddemocratiaeth leol. Trwy hyrwyddo’r cysylltiadau hynny, eu hwyluso a’u cyflawni, 

gallwn ddatblygu democratiaeth leol fywiog sy’n galluogi cymunedau i ffynnu.  

 

3. Prif nod y Gymdeithas yw hyrwyddo, diogelu, cefnogi a datblygu llywodraeth leol 

ddemocrataidd a buddiannau Cynghorau yng Nghymru. Golyga hyn: 

 Hyrwyddo rôl ac amlygrwydd cynghorwyr ac arweinwyr cynghorau  

 Sicrhau’r disgresiwn lleol mwyaf mewn deddfwriaeth neu ganllawiau statudol 

 Cefnogi a sicrhau cyllid cynaliadwy a hirdymor i gynghorau  

 Hybu gwelliant dan arweiniad sector 

 Annog democratiaeth leol fywiog, gan hybu mwy o amrywiaeth 

 Cefnogi cynghorau i reoli eu gweithluoedd yn effeithiol 

https://gov.wales/bydtermcymru/search/term/175249184

Pwyntiau a sylwadau cyffredinol 

 

4. Mae’r Gymdeithas yn croesawu’r cyfle i wneud sylwadau ar Fil Drafft Diogelu’r 

Amgylchedd (cynhyrchion plastig untro) (Cymru). 

 

5. Mae’r Pwyllgor wedi gofyn cyfres o gwestiynau penodol yn eu cais am dystiolaeth, ac 

mae’r rhain wedi’u nodi isod ynghyd ag ymateb y Gymdeithas. 

 

 

6. A oes angen Bil i gyflwyno gwaharddiad ar eitemau plastig untro sy’n cael eu 

taflu fel sbwriel yn aml?  

 

 

7. Mae’n hanfodol bod busnesau a’r cyhoedd yn deall beth sydd ei angen, pam a sut i 

gydymffurfio â hyn. Mae gan Fil Seneddol yn bendant ddigon o broffil i annog y ddadl 

ddinesig hon a sicrhau bod y mater yn cael sylw. O safbwynt gorfodi, mae cael statud 

clir gyda llwybrau gorfodi sy’n gymesur ac yn addas hefyd yn hanfodol. Mae’n 

hanfodol bwysig lleihau’r nifer o ficro-blastigau sy’n mynd i mewn i’r amgylchedd a’r 

gadwyn fwyd, felly cytunir bod angen y Bil hwn. 

 

 

8. Beth yw manteision ac anfanteision defnyddio Bil yn hytrach nag is-

ddeddfwriaeth i gyflwyno gwaharddiad? 

 

 

9. Mae hwn yn fater cyfreithiol technegol ac nid oes gan y Gymdeithas farn am hyn. 

Byddai’r cyngor cyfreithiol i’r llywodraeth yn egluro hyn ac yn nodi manteision ac 

anfanteision yr amrywiol ddulliau. Unwaith eto, yr hyn a geisir yw eglurhad ynglŷn â 

beth, pam a sut a pha lwybr fyddai’n cyflawni hynny’n fwyaf effeithiol. 

 

10. A fydd darpariaethau’r Bil drafft yn cyflawni bwriad y polisi? 

 

11. Yn amlwg, bwriad y Bil yw lleihau’r defnydd amhriodol o gynhyrchion plastig o fewn y 

gymdeithas a lleihau effeithiau amgylcheddol ehangach eu camddefnyddio a’u 

gwaredu. Ymddengys y byddai’r Bil drafft yn cyflawni ar yr uchelgais hon, yn amodol 

ar sawl cafeat.  

 

12. Mae pwyllgorau Senedd Cymru eu hunain wedi nodi’r ffin fandyllog â Lloegr yn y 

gorffennol a’r effaith y gall hynny ei gael ar ddeddfwriaeth i Gymru yn unig. Mae posib 

iddo hefyd achosi dryswch ym meddyliau’r cyhoedd ac i fanwerthwyr. Mae gan y 

Tudalen y pecyn 31



  
  

3 

 

Gymdeithas farn am y camau i’w cymryd i atal hyn, a nodir yn glir mewn ymateb i 

gwestiwn arall. Byddai angen ymgyrch ymgysylltu a chyfathrebu gadarn i gael y 

cyhoedd i ddeall y rhesymau dros y ddeddfwriaeth hon, yn ogystal â sut i gydymffurfio. 

 

13. Un mater hanfodol yw ymddygiad manwerthwyr o ystyried y gwaharddiadau. Erys 

pryder am ganlyniadau croes lle mae deunyddiau sydd yr un mor niweidiol i’r 

amgylchedd yn cael eu defnyddio yn lle plastigion er mwyn cydymffurfio’n dechnegol 

â’r gwaharddiadau, ond nid yr ethos. Ar y cam hwn, mae’n anodd iawn rhagweld beth 

fydd yr ymddygiad. 

 

14. Un maes sydd wedi achosi problemau yn y gorffennol yw deunyddiau pydradwy, yn 

enwedig cyllyll a ffyrc ac ati. Bydd y pwyllgor yn ymwybodol bod pob ALl yng Nghymru 

yn anfon gwastraff bwyd i safleoedd Treulio Anaerobig (TA) i brosesu’r deunydd a’i 

droi’n weddillion y gellir eu taenu ar y tir mewn arferion amaethyddol. Yn aml, caiff y 

deunyddiau pydradwy hyn eu gwaredu gyda’r gwastraff bwyd, ond nid yw’n addas ar 

gyfer safleoedd TA ac mae’n halogydd. Mae hyn yn peryglu allgynnyrch y safleoedd 

hyn, a gaiff eu profi’n drylwyr gan Cyfoeth Naturiol Cymru i gyrraedd ardystiad PAS 

100, er mwyn sicrhau bod y deunydd sy’n cael ei ledaenu ar y tir yn ddiogel. Dyma un 

enghraifft yn unig o’r angen i fod yn wyliadwrus o ganlyniadau neu amnewidiadau 

anaddas, yn enwedig pan fo pobl yn teimlo eu bod yn ‘gwneud y peth iawn’. 

 

15. Mae achosion wedi codi mewn cymunedau di-blastig pan newidiwyd i’r math hwn o 

ddeunydd yn llawn bwriadau da, ond fod hynny wedyn wedi achosi problemau. Felly 

mae angen ystyried y deunyddiau hyn yn llawn o ran eu cylch bywyd a’u heffeithiau 

carbon. Mae angen cynllunio hefyd ar gyfer effaith bosib cynlluniau Cyfrifoldeb 

Estynedig Cynhyrchwyr ledled y DU yn y dyfodol, yn enwedig lle gallai cwmpas 

cynlluniau o’r fath gael ei ehangu y tu hwnt i ddeunyddiau pacio. Yn y bôn, mae’r 

systemau cyfan hyn yn bwriadu ystyried effaith gwahanol ysgogiadau polisi, ac mae 

eu heffaith yn rhan anodd ond hanfodol o waith y pwyllgor hwn. 

 

16. Enghraifft dda o hyn yw arfer AauLl o gyflenwi bagiau plastig blawd corn, sy’n 

bydradwy, ar gyfer cadis gwastraff bwyd mewn aelwydydd. Bellach, mae angen 

tynnu’r rhain allan o’r gwastraff bwyd er mwyn mynd ag ef i safle TA (ac mae’r 

bagiau’n aml yn mynd i greu Ynni o Wastraff), ac maent ar y cyfan yn costio mwy na 

dwbl pris bagiau plastig ‘arferol’. Gan na all y bagiau blawd corn hyn, yn ôl eu diffiniad, 

gynnwys plastig wedi’i ailgylchu, mae’n rhaid talu treth pecynnau plastig arnynt sy’n 

cynyddu eu cost ymhellach. Y drafferth yw bod y cyhoedd yn ystyried y bagiau hyn yn 

ddewis mwy ecogyfeillgar ac yn mynegi pryder am AauLl sy’n ceisio newid i 

ddefnyddio cyflenwadau bagiau plastig traddodiadol ar gyfer cadis aelwydydd (sydd, 

gyda llaw, yn haws eu tynnu allan o’r gwastraff bwyd na bagiau blawd corn am nad 

ydynt yn ymestyn cymaint). Mae hon yn ffordd hir o ddangos nad yw materion yn aml 

mor syml ag y maent yn ymddangos. 

17. A oes rhwystrau posib i weithredu darpariaethau’r Bil drafft (gan gynnwys Deddf 

Marchnad Fewnol y Deyrnas Unedig 2020)? 

 

18. A yw’r pwerau yn y Bil drafft i Weinidogion Cymru lunio is-ddeddfwriaeth yn 

briodol?  

 

19. Mae’r rhain yn faterion cyfreithiol cymhleth y cawn ar ddeall eu bod yn dal i gael eu 

profi drwy system gyfreithiol y DU. Felly nid oes gan y Gymdeithas farn am hyn ar 

wahân i ailddatgan ein safbwynt o ran sybsidiaredd, sef y dylid datganoli’r broses o 

wneud penderfyniadau i’r lefel briodol isaf (gan sicrhau’r cysondeb a’r eglurdeb 

angenrheidiol). O ystyried yr angen i’r ddeddfwriaeth ddatblygu ac ymateb i arferion ac 

amgylchiadau newidiol, mae lefel yr is-bwerau i’w gweld yn briodol. 

 

20. A oes unrhyw ganlyniadau anfwriadol yn deillio o'r Bil drafft? 

 

21. Mae potensial i ddinasyddion a manwerthwyr sy’n parchu’r gyfraith ei thorri yn ddiofal 

heb ymgyrch gadarn i godi ymwybyddiaeth, rhannu gwybodaeth a chymorth gyda 

chamau gorfodi. Bu i gyflwyno gwaharddiadau ar ysmygu ac ati yn y gorffennol 

ddechrau gyda phwyslais ar gymorth i alluogi cydymffurfiad, a byddai hyn yn elfen 

hanfodol o’r broses hon. Nodir enghraifft ddiweddar o osod isafbris ar uned alcohol 

isod, i ddangos lefel y gweithredu sydd ei angen. Ar ôl y cyfnod gweithredu 

cychwynnol hwn, mae’n debyg y bydd AauLl yn defnyddio dull mwy ymatebol o orfodi, 

yn unol â sawl maes polisi arall a’r angen i flaenoriaethu adnoddau cyfyngedig iawn. 

 

22. Maes arall a amlygir uchod yw’r potensial i fanwerthwyr ddefnyddio deunyddiau eraill 

sydd hefyd yn gwneud niwed i’r amgylchedd, ond nad ydynt wedi’u cynnwys o dan y 

gwaharddiad hwn, yn lle plastig. Ar y cam hwn, mae’n amhosib rhagweld yr 

ymddygiad hwn a pha ddeunyddiau ‘newydd’ fydd yn dod ar y farchnad i lenwi’r bwlch. 

Felly mae angen i’r ddeddfwriaeth barhau i fod yn ymatebol i ddarpar broblemau. 

 

23. Beth yw goblygiadau ariannol y Bil drafft (gan gynnwys i fusnesau a 

defnyddwyr)? 

 

24. Mewn perthynas â chostau gweithredu polisi newydd fel hwn yn effeithiol i’r awdurdod 

lleol, byddent yn dwyn i gof eu profiad diweddar o gyflwyno’r drefn o osod isafbris ar 

uned alcohol dan Ddeddf Iechyd y Cyhoedd (Cymru).  

 

25. Am gyfnod o tua dwy flynedd cyn rhoi’r drefn ar waith, cynlluniodd Llywodraeth Cymru 

ac awdurdodau lleol strategaeth gyfathrebu, llythyrau i fusnesau a hyfforddiant i 

swyddogion gorfodi. Ar ôl i’r ddeddfwriaeth ddod i rym, bu i’r awdurdodau lleol (y timau 

safonau masnach) gynnal gwaith addysgu ac arolygu wedi’i dargedu. Bu i hyn alluogi 

trafodaethau wyneb yn wyneb â busnesau er mwyn iddynt allu cael rhagor o gyngor a 

chymorth i sicrhau eu bod yn cydymffurfio â’r gofynion newydd.  

 

26. Cytunodd Llywodraeth Cymru i ddarparu £300,000 o gyllid i awdurdodau lleol sicrhau 

bod y ddeddfwriaeth yn cael ei gwreiddio yng ngweithgarwch cydymffurfio dyddiol 

busnesau. Rhannwyd y dull wedi’i dargedu dros dair blynedd, gan gytuno ar drefn 

arolygu gynnar o 3013 o ymweliadau i fusnesau yn ystod tri mis cyntaf blwyddyn 

gyntaf y ddeddfwriaeth newydd.  

 

27. Ar ôl y 3 mis cyntaf, y gyfradd diffyg cydymffurfiaeth oedd 6% (176 o eiddo). 

Cynhaliwyd ymweliadau cydymffurfio dilynol, a chyhoeddwyd 6 Rhybudd Cosb 

Benodedig wedyn am dorri’r rheolau fwy nag unwaith.  

 

28. Mae’r gweithgarwch arolygu a gorfodi bellach yn ymatebol, ar sail gwybodaeth a geir 

gan y gwasanaethau. 

 

29. Casgliadau 

 

30. Mae’r Gymdeithas yn cefnogi’r darn hwn o ddeddfwriaeth fel cam angenrheidiol i 

leihau niwed amgylcheddol a gwella ansawdd yr amgylchedd lleol. Mae angen i’r 

ddeddfwriaeth gael ei chefnogi gan yr adnoddau angenrheidiol i sicrhau bod 

cydymffurfiad a gorfodaeth yn effeithiol a bod y cyhoedd yn deall y canlyniadau a 

geisir. Bydd angen parhau i’w adolygu i bennu pa mor effeithiol y mae wedi bod o 

ystyried y potensial i ddefnyddio deunyddiau eraill yn lle plastig. Bydd angen myfyrio 

arno hefyd wrth i ddeddfwriaeth/ polisïau eraill gael eu cyflwyno, megis Cyfrifoldeb 

Estynedig Cynhyrchwyr, Treth pecynnau plastig, rheoliadau ailgylchu annomestig ac 

estyniad posib i’r Cynllun Masnachu Allyriadau ar gyfer Ynni o Wastraff, i enwi rhai 

enghreifftiau yn unig. 

 

_____________________________________________________________________ 

Julie James AS/MS 
Y Gweinidog Newid Hinsawdd 
Minister for Climate Change 

Bae Caerdydd • Cardiff Bay 

0300 0604400 

Gohebiaeth.Julie.James@llyw.cymru 
Correspondence.Julie.James@gov.Wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Eich cyf/Your ref 
Ein cyf/Our ref  

20 Medi 2022 

Annwyl Llyr 

Bil Diogelu'r Amgylchedd (Cynhyrchion Plastig Untro) (Cymru) 

Ers y penderfyniad ynghylch Bil Diogelu’r Amgylchedd (Cynhyrchion Plastig Untro) (Cymru), 
mae materion technegol a chyfreithiol cymhleth wedi parhau i fod o dan ystyriaeth, ac o 
ganlyniad hoffem wneud newidiadau bach (ond nid ansylweddol) i’r Bil.

Nid ydym wedi gwneud y newidiadau hyn i'r Bil cyn ei gyflwyno er mwyn cadw mor agos â 
phosib at yr amserlen, yn dilyn y cyfnod o alaru cenedlaethol ar ôl marwolaeth Ei Mawrhydi, 
y Frenhines Elizabeth II.  Mae'r Bil, fel y’i cyflwynwyd, yr un fath â'r Bil drafft a gyhoeddwyd 
gennym ar 15 Awst 2022 ac y mae eich Pwyllgor wedi gallu cynnal ymgynghoriad cychwynnol 
â rhanddeiliaid ar ei gynnwys.  

Pwrpas y llythyr hwn, felly, yw eich hysbysu mor gynnar â phosibl o'n bwriad i gynnig y 
gwelliannau hyn yng Nghyfnod 2.  Crynhoir y newidiadau arfaethedig isod: 

1. Mae newid i adran 1 i egluro, at ddibenion y Bil, bod gludyddion, paent ac inc yn cael
eu heithrio o’r diffiniad o’ gair “plastig” (yn unol â’n bwriad).

2. Mae newid i adran 5 i sicrhau na fydd y drosedd o “gynnig cyflenwi” cynnyrch plastig
untro gwaharddedig yn gallu cael ei dehongli fel un sy’n cynnwys gweithredoedd nad
oeddem yn bwriadu eu cynnwys. Yn benodol, mae'r newidiadau hyn yn sicrhau mai
dim ond ar safleoedd yng Nghymru y gellid cyflawni'r drosedd. Wrth wneud hyn
rydym hefyd am achub ar y cyfle i'w gwneud yn gliriach y byddai person sydd y tu
allan i Gymru yn cyflawni trosedd os ydyn nhw'n "cyflenwi" cynnyrch plastig untro
gwaharddedig i ddefnyddiwr sydd yng Nghymru (er enghraifft trwy werthiant archeb
ar-lein neu drwy'r post).

3. Mae newid i adran 20 (dehongli) i symud sylwedd y diffiniad o “bag siopa” fel ei fod
wedi'i restru ymhlith y diffiniadau eraill o gynhyrchion gwaharddedig a nodir yn yr
Atodlen.

4. Mae newid i’r esemptiad cyntaf mewn perthynas â “gwellt” (a restrir yn y Tabl yn yr
Atodlen) i ymdrin â mater technegol sy’n codi o’r ffordd y drafftiwyd yr esemptiad. Mae’r
esemptiad yn cael ei gymhlethu gan y ffaith bod rhaid iddo gyfeirio at y busnes fferyllol
sydd yn gwerthu’r gwelltyn o dan y gyfraith, ac at yr unigolyn sydd yn cyflawni’r
trafodiad ar ran y busnes.

Er budd tryloywder, ac er hwylustod i chi, rydym yn atodi fersiwn ddrafft o'r Bil a gynhyrchir 
er mwyn dangos y gwelliannau y byddwn yn eu cynnig o fewn eu cyd-destun (mewn geiriau 
eraill, fel newidiadau wedi'u tracio o'r drafft sydd wedi'i gyflwyno). Byddwn, wrth gwrs, yn 
cynhyrchu'r diwygiadau arfaethedig hyn yn y ffordd arferol, gyda tabl yn dangos eu pwrpas 
a'u heffaith, i'r Senedd eu hystyried yn ffurfiol ar yr adeg briodol.  

Yn gywir 

Julie James AS/MS 
Y Gweinidog Newid Hinsawdd 
Minister for Climate Change 

Bil Diogelu’r Amgylchedd (Cynhyrchion Plastig Untro) (Cymru) i 

DRAFFT 27/04/2022 

DOGFENNAU SY’N MYND GYDA’R BIL 
Caiff Nodiadau Esboniadol a Memorandwm Esboniadol eu hargraffu ar wahân. 

Bil Diogelu’r Amgylchedd (Cynhyrchion 
Plastig Untro) (Cymru) 

[DRAFFT] 

CYNNWYS 

Gwaharddiad ar gyflenwi cynhyrchion plastig untro penodol 

1 Cysyniadau allweddol: “cynnyrch plastig”, “untro” a “plastig” 
2 Cynhyrchion plastig untro gwaharddedig 
3 Cynhyrchion plastig untro gwaharddedig: pŵer i ddiwygio 
4 Pŵer i ddiwygio: dyletswyddau sy’n ymwneud â datblygu cynaliadwy ac adrodd 

Trosedd 

5 Y drosedd o gyflenwi cynhyrchion plastig untro gwaharddedig 
6 Trosedd: dull treial a chosb 

Gorfodi 

7 Camau gorfodi gan awdurdod lleol 
8 Pŵer i wneud pryniannau prawf 
9 Pŵer mynediad 
10 Pŵer mynediad: anheddau 
11 Pŵer mynediad: amgylchiadau eraill pan fo gwarant yn angenrheidiol 
12 Pwerau mynediad: atodol 
13 Pŵer arolygu 
14 Y drosedd o rwystro etc. swyddogion 
15 Eiddo a gedwir: apelau 
16 Eiddo a gyfeddir: digolledu 
17 Sancsiynau sifil 
18 Troseddau a gyflawnir gan bartneriaethau a chymdeithasau anghorfforedig eraill 
19 Atebolrwydd troseddol uwch-swyddogion etc. 

Cyffredinol 

20 Dehongli 
21 Rheoliadau 
22 Dod i rym 
23 Enw byr 

Bil Diogelu’r Amgylchedd (Cynhyrchion Plastig Untro) (Cymru) ii 

DRAFFT 27/04/2022 

Atodlen 1 - Cynhyrchion plastig untro gwaharddedig 

DRAFFT  27/04/2022 

Bil Diogelu’r Amgylchedd (Cynhyrchion 
Plastig Untro) (Cymru) 

[DRAFFT] 

Deddf gan Senedd Cymru i wahardd cyflenwi cynhyrchion plastig untro penodol, i alluogi 
gwahardd cyflenwi cynhyrchion plastig untro ychwanegol, ac at ddibenion cysylltiedig. 

Gan ei fod wedi ei basio gan Senedd Cymru ac wedi derbyn cydsyniad Ei Fawrhydi, deddfir fel 
a ganlyn: 

Gwaharddiad ar gyflenwi cynhyrchion plastig untro penodol 

1 Cysyniadau allweddol: “cynnyrch plastig”, “untro” a “plastig” 

 (1) Mae’r adran hon yn diffinio cysyniadau allweddol penodol at ddibenion y Ddeddf hon. 

 (2) Ystyr “cynnyrch plastig” yw cynnyrch— 

 (a) y mae ei holl brif gydrannau strwythurol, neu unrhyw un neu ragor o’r prif 
gydrannau hynny, wedi ei wneud o blastig yn gyfan gwbl neu’n rhannol, neu 

 (b) sydd â leinin neu araen sydd wedi ei gwneud o blastig yn gyfan gwbl neu’n 
rhannol. 

 (3) Ystyr “untro”, mewn perthynas â chynnyrch plastig, yw cynnyrch nad yw wedi ei 
ddylunio neu ei weithgynhyrchu i’w ddefnyddio at y diben y’i dyluniwyd neu y’i 
gweithgynhyrchwyd ar ei gyfer fwy nag unwaith (neu ar fwy nag un achlysur) cyn ei 
waredu. 

 (4) Ystyr “plastig” yw deunydd ar ffurf polymer ac eithrio gludydd, paent neu inc, ac mae’n 
cynnwys deunydd ar ffurf polymer sydd wedi ei gymysgu ag ychwanegion neu sydd â 
sylweddau eraill wedi eu hychwanegu ato. 

 (5) Yn is-adran (4), o ran y cyfeiriad at “polymer”— 

 (a) mae’n golygu polymer sy’n gallu gweithredu fel prif gydran strwythurol cynnyrch; 

 (b) nid yw’n cynnwys polymer naturiol nad yw wedi ei addasu yn gemegol. 

 (6) At ddibenion is-adran (3), ystyrir bod bag siopa wedi ei ddylunio i’w ddefnyddio i gludo 
nwyddau fwy nag unwaith cyn ei waredu oni bai ei fod wedi ei wneud o ffilm blastig o 
ddim mwy na 49 micron o drwch (ac os felly caiff ei ystyried yn gynnyrch plastig untro). 

2 Cynhyrchion plastig untro gwaharddedig 

 (1) At ddibenion y Ddeddf hon, mae cynnyrch plastig untro wedi ei wahardd— 

 (a) os yw’n gynnyrch a restrir yng ngholofn 1 o’r Tabl ym mharagraff 1 o’r Atodlen, a 

 (b) os nad yw unrhyw esemptiad mewn cofnod cyfatebol yng ngholofn 2 o’r Tabl 
hwnnw yn gymwys, mewn cysylltiad ag— 

 (i) math penodol o’r cynnyrch, neu 

 (ii) y diben y cyflenwir y cynnyrch (neu fath penodol o gynnyrch) ar ei gyfer. 

 (2) Yn y Ddeddf hon cyfeirir at gynnyrch sy’n dod o fewn is-adran (1) fel “cynnyrch plastig 
untro gwaharddedig”. 

3 Cynhyrchion plastig untro gwaharddedig: pŵer i ddiwygio 

Caiff Gweinidogion Cymru drwy reoliadau ddiwygio’r Atodlen— 

 (a) i ychwanegu cynnyrch at golofn 1 o’r Tabl ym mharagraff 1, neu i ddileu cynnyrch 
o’r golofn honno; 

 (b) i ychwanegu esemptiad at golofn 2 o’r Tabl ym mharagraff 1, neu i ddileu 
esemptiad o’r golofn honno, neu i ddiwygio esemptiad yn y golofn honno; 

 (c) i ychwanegu diffiniad at baragraff 2, neu i ddileu diffiniad o’r paragraff hwnnw, 
neu i ddiwygio diffiniad yn y paragraff hwnnw. 

4 Pŵer i ddiwygio: dyletswyddau sy’n ymwneud â datblygu cynaliadwy ac adrodd 

 (1) Wrth ystyried pa un ai i arfer y pŵer yn adran 3, rhaid i Weinidogion Cymru ystyried eu 
dyletswydd i— 

 (a) hybu datblygu cynaliadwy o dan adran 79(1) o Ddeddf Llywodraeth Cymru 2006 
(p. 32), a 

 (b) ymgymryd â datblygu cynaliadwy o dan Ddeddf Llesiant Cenedlaethau’r Dyfodol 
(Cymru) 2015 (dccc 2). 

 (2) Yn yr adroddiad y mae’n ofynnol iddynt ei gyhoeddi o dan adran 79(2) o Ddeddf 
Llywodraeth Cymru 2006, rhaid i Weinidogion Cymru nodi gwybodaeth am eu 
hystyriaeth ynghylch pa un ai i arfer y pŵer yn adran 3— 

 (a) i ychwanegu cynhyrchion plastig untro ychwanegol at golofn 1 o’r Tabl ym 
mharagraff 1 o’r Atodlen, gan gynnwys, ond heb fod yn gyfyngedig i weips; 

 (b) i ddileu esemptiad o golofn 2 o’r Tabl ym mharagraff 1 o’r Atodlen, neu ddiwygio 
esemptiad yn y golofn honno, gan gynnwys ond heb fod yn gyfyngedig i esemptiad 
mewn cysylltiad â chwpanau, cynhwysyddion cludfwyd a chaeadau ar gyfer y 
cynhyrchion hyn nad ydynt wedi eu gwneud o bolystyren. 

Trosedd 

5 Y drosedd o gyflenwi cynhyrchion plastig untro gwaharddedig 

 (1)  Mae person o ddisgrifiad a bennir yn is-adran (2) (“P”) yn cyflawni trosedd os yw’r person 
hwnnw yn— 

  (a) cyflenwi (am hynny gweler is-adran (3)) gynnyrch plastig untro gwaharddedig i 
ddefnyddiwr sydd yng Nghymru, gan gynnwys drwy ddanfon y cynnyrch i 
ddefnyddiwr sydd yng Nghymru; 

 (b) cynnig, mewn mangre yng Nghymru, cyflenwi (am hynny gweler is-adran (4)) 
gynnyrch plastig untro gwaharddedig i ddefnyddiwr.     

 (2) Mae’r disgrifiadau o berson a all gyflawni trosedd o dan yr adran hon fel a ganlyn— 

 (a) corff corfforedig (gan gynnwys corff sy’n arfer unrhyw swyddogaeth o natur 
gyhoeddus); 

 (b) partneriaeth; 

 (c) cymdeithas anghorfforedig; 

 (d) person sy’n gweithredu fel unig fasnachwr. 

 (1) Mae’n drosedd i berson (“P”) o unrhyw un neu ragor o’r disgrifiadau a ganlyn gyflenwi 
cynnyrch plastig untro gwaharddedig i ddefnyddiwr yng Nghymru— 

 (a) corff corfforedig (gan gynnwys corff sy’n arfer unrhyw swyddogaeth o natur 
gyhoeddus); 

 (b) partneriaeth; 

 (c) cymdeithas anghorfforedig; 

 (d) person sy’n gweithredu fel unig fasnachwr. 

 (3) Mae P yn cyflenwi cynnyrch plastig untro gwaharddedig os yw P, neu unrhyw berson sy’n 
atebol i P— 

 (a) yn gwerthu’r cynnyrch, neu 

 (b) yn darparu’r cynnyrch am ddim, neu 

 (c) yn cynnig gwerthu’r cynnyrch neu ei ddarparu am ddim. 

 (4) Mae P yn cynnig cyflenwi cynnyrch plastig untro gwaharddedig os yw P, neu unrhyw 
berson sy’n atebol i P, yn arddangos y cynnyrch yn y fangre neu fel arall yn cadw’r 
cynnyrch yn y fangre fel ei fod yn hygyrch neu ar gael i ddefnyddiwr yn y fangre. 

 (5) Mae person yn atebol i P— 

 (a) os yw’r person hwnnw— 

 (i) yn gyflogai i P, 

 (ii) â chontract ar gyfer gwasanaethau gyda P, 

 (iii) yn asiant i P, neu 

 (iv) fel arall yn ddarostyngedig i reoli, rheolaeth neu oruchwyliaeth P, a 

 (b) os yw’r person hwnnw— 

 (i) yn gweithredu yng nghwrs busnes, crefft neu broffesiwn P, 

 (ii) yn gweithredu mewn perthynas ag arfer swyddogaethau P gan P, 

 (iii) yn gweithredu mewn perthynas ag amcanion neu ddibenion P, neu 

 (iv) fel arall yn gweithredu o dan reoli, rheolaeth neu oruchwyliaeth P. 

 (2) Pan fo P yn gwneud trefniadau i ddanfon cynnyrch at ddefnyddiwr, mae P yn cyflenwi’r 
cynnyrch pan fydd y cynnyrch yn cael ei ddanfon i’r cyfeiriad a ddarparwyd gan y 
defnyddiwr. 

 (3) At ddibenion is-adran (4), os bydd y cynnyrch yn cael ei ddanfon i gyfeiriad sy’n wahanol 
i’r un a ddarparwyd gan y defnyddiwr, ystyrir iddo gael ei gyflenwi i’r defnyddiwr yn y 
cyfeiriad a ddarparwyd. 

 (4) Mewn achos am drosedd o dan is-adran (1), mae’n amddiffyniad i P ddangos bod P wedi 
arfer pob diwydrwydd dyladwy ac wedi cymryd pob rhagofal rhesymol i osgoi cyflawni’r 
drosedd. 

 (5) Cymerir bod P wedi dangos bod P wedi arfer pob diwydrwydd dyladwy ac wedi cymryd 
pob rhagofal rhesymol i osgoi cyflawni’r drosedd— 

 (a) os dygir tystiolaeth ddigonol o hyn i godi mater yn ei gylch, a 

 (b) os na phrofir i’r gwrthwyneb y tu hwnt i amheuaeth resymol. 

 (6) Mewn achos am drosedd o dan is-adran (1)— 

 (a) bydd honiad bod cynnyrch yn gynnyrch plastig untro gwaharddedig yn cael ei 
dderbyn fel ei fod wedi ei brofi yn absenoldeb tystiolaeth i’r gwrthwyneb; 

 (b) yn achos trosedd o dan baragraff (a), ystyrir bod cynnyrch wedi ei gyflenwi i’r 
defnyddiwr yn y cyfeiriad y mae P yn trefnu iddo gael ei ddanfon iddo (pa un a 
yw’n cyrraedd ai peidio). 

 (7) Yn yr fadran Ddeddf hon, ystyr “defnyddiwr” yw unigolyn sy’n gweithredu at ddibenion 
sy’n gyfan gwbl neu’n bennaf y tu allan i grefft, busnes neu broffesiwn yr unigolyn hwnnw 
(pa un ai’r unigolyn a brynodd y cynnyrch ai peidio). 

6 Trosedd: dull treial a chosb 

Mae person sy’n euog o drosedd o dan adran 5 yn agored ar euogfarn ddiannod i ddirwy. 

Gorfodi 

7 Camau gorfodi gan awdurdod lleol 

 (1) Caiff awdurdod lleol— 

 (a) ymchwilio i gwynion mewn cysylltiad â throseddau o dan adran 5 yr honnir eu bod 
wedi eu cyflawni yn ei ardal; 

 (b) dwyn erlyniadau mewn cysylltiad â throseddau o dan adran 5 a gyflawnwyd yn ei 
ardal; 

 (c) cymryd unrhyw gamau eraill gyda’r nod o leihau mynychder troseddau o dan 
adran 5 yn ei ardal. 

 (2) Mae cyfeiriadau yn y Ddeddf hon at swyddog awdurdodedig awdurdod lleol yn 
gyfeiriadau at unrhyw berson a awdurdodir gan awdurdod lleol at ddibenion y Ddeddf 
hon.  

8 Pŵer i wneud pryniannau prawf 

Caiff swyddog awdurdodedig awdurdod lleol wneud y pryniannau hynny a’r trefniadau 
hynny, a sicrhau y darperir y gwasanaethau hynny, y mae’r swyddog yn ystyried eu bod 
yn angenrheidiol at ddibenion arfer swyddogaethau’r awdurdod lleol o dan y Ddeddf hon. 

9 Pŵer mynediad 

 (1) Caiff swyddog awdurdodedig awdurdod lleol fynd i fangre ar unrhyw adeg resymol— 

 (a) os oes gan y swyddog seiliau rhesymol dros gredu bod trosedd o dan adran 5 wedi 
ei chyflawni yn ardal yr awdurdod lleol, a 

 (b) os yw’r swyddog yn ystyried ei bod yn angenrheidiol mynd i’r fangre at ddiben 
canfod a yw trosedd o’r fath wedi ei chyflawni. 

 (2) Nid yw hyn yn gymwys mewn perthynas â mangre a ddefnyddir yn gyfan gwbl neu’n 
bennaf fel annedd. 

 (3) Ni chaiff swyddog awdurdodedig awdurdod lleol fynd i fangre drwy rym o dan yr adran 
hon. 

 (4) Cyn mynd i fangre o dan yr adran hon rhaid i swyddog awdurdodedig, os gofynnir iddo 
wneud hynny, ddangos tystiolaeth ddogfennol o’r awdurdodiad y cyfeirir ato yn adran 
7(2). 

10 Pŵer mynediad: anheddau 

 (1) Caiff ynad heddwch ddyroddi gwarant yn awdurdodi swyddog awdurdodedig 
awdurdod lleol i fynd i fangre a ddefnyddir yn gyfan gwbl neu’n bennaf fel annedd, drwy 
rym os oes angen, os yw wedi ei fodloni ar sail gwybodaeth ysgrifenedig ar lw— 

 (a) bod seiliau rhesymol dros gredu bod trosedd o dan adran 5 wedi ei chyflawni yn 
ardal yr awdurdod lleol, a 

 (b) ei bod yn angenrheidiol mynd i’r fangre at ddiben canfod a yw’r drosedd honno 
wedi ei chyflawni. 

 (2) Mae’r warant yn parhau i fod mewn grym hyd ddiwedd y cyfnod o 28 o ddiwrnodau sy’n 
dechrau â’r dyddiad y’i dyroddwyd. 

11 Pŵer mynediad: amgylchiadau eraill pan fo gwarant yn angenrheidiol 

 (1) Caiff ynad heddwch ddyroddi gwarant sy’n awdurdodi swyddog awdurdodedig 
awdurdod lleol i fynd i fangre, ac eithrio mangre a ddefnyddir yn gyfan gwbl neu’n bennaf 
fel annedd, drwy rym os oes angen, os yw wedi ei fodloni ar sail gwybodaeth ysgrifenedig 
ar lw— 

 (a) bod seiliau rhesymol dros gredu bod trosedd o dan adran 5 wedi ei chyflawni yn 
ardal yr awdurdod lleol, 

 (b) ei bod yn angenrheidiol mynd i’r fangre at ddiben canfod a yw’r drosedd honno 
wedi ei chyflawni, ac 

 (c) bod gofyniad a nodir yn is-adran (2) neu (3) wedi ei fodloni. 

 (2) Y gofyniad yw— 

 (a) bod gofyn am fynd i’r fangre wedi ei wrthod, neu’n debygol o gael ei wrthod, a 

 (b) bod hysbysiad o fwriad i wneud cais am warant o dan yr adran hon wedi ei roi i’r 
meddiannydd, neu i berson yr ymddengys yn rhesymol i’r awdurdod lleol ei fod 
yn ymwneud â rheoli’r fangre. 

 (3) Y gofyniad yw bod gofyn am fynd i’r fangre, neu roi hysbysiad o fwriad i wneud cais am 
warant o dan yr adran hon, yn debygol o danseilio diben y mynediad. 

 (4) Mae’r warant yn parhau mewn grym hyd ddiwedd y cyfnod o 28 o ddiwrnodau sy’n 
dechrau â’r dyddiad y’i dyroddwyd. 

12 Pwerau mynediad: atodol 

 (1) Caiff swyddog awdurdodedig awdurdod lleol sy’n mynd i fangre o dan adran 9, 10 neu 
11, neu yn rhinwedd yr adrannau hynny, fynd ag unrhyw bersonau eraill ac unrhyw 
gyfarpar y mae’r swyddog yn ystyried eu bod yn briodol. 

 (2) Mae’r pwerau mynediad sy’n arferadwy o dan adran 9, 10 neu 11, neu yn rhinwedd yr 
adrannau hynny, yn gymwys i gerbyd fel pe bai’n fangre. 

 (3) Os yw meddiannydd mangre yn bresennol ar yr adeg y mae’r swyddog awdurdodedig yn 
ceisio gweithredu gwarant o dan adran 10 neu 11 a mynd i’r fangre, rhaid i’r swyddog— 

 (a) hysbysu’r meddiannydd ynghylch enw’r swyddog; 

 (b) cyflwyno tystiolaeth ddogfennol i’r meddiannydd o awdurdodiad y swyddog; 

 (c) cyflenwi copi o’r warant i’r meddiannydd. 

 (4) Os nad yw mangre y mae swyddog awdurdodedig wedi ei awdurdodi i fynd iddi gan 
warant o dan adran 10 neu 11 wedi ei meddiannu, neu os yw’r meddiannydd yn absennol 
dros dro, yna wrth adael y fangre rhaid i’r swyddog ei gadael wedi ei diogelu yr un mor 
effeithiol rhag mynediad anawdurdodedig ag yr oedd pan aeth y swyddog iddi. 

13 Pŵer arolygu 

 (1) Caiff swyddog awdurdodedig awdurdod lleol sy’n mynd i fangre o dan adran 9, 10 neu 
11, neu yn rhinwedd yr adrannau hynny, wneud unrhyw un neu ragor o’r canlynol os yw’r 
swyddog yn ystyried ei bod yn angenrheidiol at ddiben canfod a yw trosedd o dan adran 
5 wedi ei chyflawni— 

 (a) cynnal arolygiadau ac archwiliadau yn y fangre; 

 (b) ei gwneud yn ofynnol cyflwyno unrhyw beth yn y fangre, ei arolygu, a chymryd a 
chadw samplau ohono neu echdynion ohono am gyhyd ag y mae’r swyddog yn 
ystyried ei bod yn angenrheidiol at y diben hwnnw; 

 (c) cymryd meddiant o unrhyw beth yn y fangre, a’i gadw am gyhyd ag y mae’r 
swyddog yn ystyried ei bod yn angenrheidiol at y diben hwnnw; 

 (d) ei gwneud yn ofynnol i unrhyw berson roi gwybodaeth am faterion sydd o fewn 
rheolaeth y person, neu ddarparu cyfleusterau a chymorth mewn cysylltiad â hwy. 

 (2) Os yw swyddog awdurdodedig awdurdod lleol yn ystyried ei bod yn angenrheidiol at 
ddiben canfod a yw trosedd o dan adran 5 wedi ei chyflawni, caiff y swyddog drefnu i 
unrhyw beth a gyflwynir o dan is-adran (1)(b) neu unrhyw beth y mae’r swyddog wedi 
cymryd meddiant ohono o dan is-adran (1)(c) gael ei ddadansoddi. 

 (3) Os yw swyddog awdurdodedig awdurdod lleol, yn rhinwedd is-adran (1)(c), yn cymryd 
unrhyw beth o’r fangre, rhaid i’r swyddog adael yn y fangre ddatganiad— 

 (a) sy’n rhoi manylion yr hyn sydd wedi ei gymryd ac sy’n datgan bod y swyddog 
wedi cymryd meddiant ohono, a 

 (b) sy’n nodi’r person y caniateir gofyn iddo i’r eiddo gael ei ddychwelyd. 

 (4) Mae’r pwerau a roddir gan yr adran hon yn cynnwys y pŵer— 

 (a) i gopïo dogfennau y deuir o hyd iddynt yn y fangre; 

 (b) i osod gofynion o ran sut y darperir dogfennau (a gaiff gynnwys gofynion i 
ddarparu copïau darllenadwy o ddogfennau y deuir o hyd iddynt yn y fangre ac a 
gedwir yn electronig). 

 (5) At y diben hwn, mae “dogfennau” yn cynnwys gwybodaeth sydd wedi ei chofnodi ar 
unrhyw ffurf; ac mae cyfeiriadau at ddogfennau y deuir o hyd iddynt yn y fangre yn 
cynnwys— 

 (a) dogfennau a gedwir ar gyfrifiaduron neu ddyfeisiau electronig eraill yn y fangre, a 

 (b) dogfennau a gedwir yn rhywle arall ac y gellir cael mynediad iddynt drwy 
gyfrifiaduron neu ddyfeisiau electronig eraill yn y fangre. 

 (6) Nid yw’r adran hon yn ei gwneud yn ofynnol i berson ateb unrhyw gwestiwn neu 
gyflwyno unrhyw ddogfen y byddai hawl gan y person i wrthod ei ateb neu wrthod ei 
chyflwyno mewn achos mewn llys yng Nghymru neu yn Lloegr neu at ddibenion achos 
o’r fath. 

 (7) Mae’r adran hon yn gymwys i gerbyd fel pe bai’n fangre. 

14 Y drosedd o rwystro etc. swyddogion 

 (1) Mae person sy’n rhwystro yn fwriadol swyddog awdurdodedig awdurdod lleol sy’n arfer 
swyddogaethau o dan adrannau 9 i 13 yn cyflawni trosedd. 

 (2) Mae unrhyw berson sydd, heb achos rhesymol yn methu â chydymffurfio â gofyniad o dan 
adran 13(1)(b) neu (d) neu 13(4)(b) yn cyflawni trosedd. 

 (3) Mae person sy’n euog o drosedd o dan yr adran hon yn agored ar euogfarn ddiannod i 
ddirwy nad yw’n uwch na lefel 3 ar y raddfa safonol. 

 (4) Pan na fo person yn ateb unrhyw gwestiwn neu gyflwyno unrhyw ddogfen y byddai hawl 
gan y person i wrthod ei ateb neu wrthod ei chyflwyno mewn achos mewn llys yng 
Nghymru neu yn Lloegr neu at ddibenion achos o’r fath (gweler adran 13(6)), nid yw hyn 
yn gyfystyr â rhwystro o dan yr adran hon. 

15 Eiddo a gedwir: apelau 

 (1) Caiff person (“A”) a chanddo fuddiant mewn unrhyw beth yr eir ymaith ag ef o dan adran 
13(1)(c) (“eiddo a gedwir”) wneud cais drwy gŵyn i unrhyw lys ynadon am orchymyn 
sy’n ei gwneud yn ofynnol i’r eiddo a gedwir gael ei ryddhau, naill ai i A neu i berson arall. 

 (2) Os yw’r llys, ar gais o dan yr adran hon, wedi ei fodloni nad yw’n angenrheidiol parhau i 
gadw’r eiddo a gedwir at ddiben canfod a oes trosedd o dan adran 5 wedi ei chyflawni, 
caiff wneud gorchymyn sy’n ei gwneud yn ofynnol i’r eiddo a gedwir gael ei ryddhau. 

 (3) Caiff gorchymyn o dan yr adran hon gynnwys pa ddarpariaeth bynnag y mae’r llys yn 
meddwl ei bod yn briodol er mwyn gohirio ei ddwyn i rym wrth aros i apêl (gan gynnwys 
cais o dan adran 111 o Ddeddf Llysoedd Ynadon 1980 (p. 43)) gael ei gwneud a dyfarnu 
arni. 

 (4) Os yw’r llys yn gohirio gwrandawiad cais o dan yr adran hon, caiff wneud gorchymyn 
mewn cysylltiad â’r eiddo a gedwir sy’n para tan wrandawiad terfynol y cais neu hyd nes 
y gwneir unrhyw orchymyn pellach, os yw’n ystyried ei bod yn briodol gwneud hynny. 

 (5) Nid oes dim yn yr adran hon sy’n effeithio ar unrhyw bŵer arall sydd gan y llys i wneud 
gorchymyn mewn cysylltiad â’r eiddo a gedwir, gan gynnwys unrhyw bŵer i wneud 
gorchymyn o dan adran 1 o Ddeddf yr Heddlu (Eiddo) 1897 (p. 30) (pŵer i wneud 
Gorchymyn mewn cysylltiad ag eiddo sydd ym meddiant yr heddlu). 

16 Eiddo a gyfeddir: digolledu 

 (1) Caiff person (“A”) a chanddo fuddiant mewn unrhyw beth y mae swyddog awdurdodedig 
awdurdod lleol wedi cymryd meddiant ohono o dan adran 13(1)(c) (“eiddo a gyfeddir”) 
wneud cais drwy gŵyn i unrhyw lys ynadon i gael ei ddigolledu. 

 (2) Mae is-adran (3) yn gymwys os yw’r llys, ar gais o dan yr adran hon, wedi ei fodloni— 

 (a) bod A wedi dioddef colled neu ddifrod oherwydd bod y swyddog awdurdodedig 
wedi cymryd meddiant o’r eiddo a gyfeddir, neu ei gadw, o dan amgylchiadau pan 
nad oedd yn angenrheidiol gwneud hynny at ddiben canfod a oedd trosedd o dan 
adran 5 wedi ei chyflawni, a 

 (b) na ellir priodoli’r golled neu’r difrod i esgeulustod neu ddiffyg A. 

 (3) Caiff y llys orchymyn i’r awdurdod lleol dalu digollediad i A. 

17 Sancsiynau sifil 

 (1) Yn yr adran hon, ystyr “Deddf 2008” yw Deddf Gorfodi Rheoleiddiol a Sancsiynau 2008 
(p. 13). 

 (2) Caiff Gweinidogion Cymru drwy reoliadau wneud unrhyw ddarpariaeth, mewn 
perthynas â’r drosedd o dan adran 5, y gellid ei gwneud o dan Ran 3 o Ddeddf 2008 
(sancsiynau sifil)— 

 (a) os oedd awdurdod lleol yn rheoleiddiwr at ddibenion Rhan 3 o’r Ddeddf honno, a 

 (b) os oedd y drosedd yn drosedd berthnasol mewn perthynas â swyddog gorfodi at 
ddibenion Rhan 3 o’r Ddeddf honno. 

 (3) Mae adrannau 63 i 70 o Ddeddf 2008 (canllawiau; arfer pwerau; talu i’r Gronfa Gyfunol) 
yn gymwys i ddarpariaeth a wneir o dan yr adran hon fel y maent yn gymwys i 
ddarpariaeth a wneir o dan Ran 3 o’r Ddeddf honno. 

 (4) Mae adran 60(1) a (2) o Ddeddf 2008 (ymgynghori) yn gymwys i reoliadau o dan is-adran 
(1) fel y maent yn gymwys i orchymyn o dan Ran 3 o’r Ddeddf honno. 

 (5) At ddibenion is-adran (3) a (4), mae cyfeiriadau at reoleiddiwr yn adrannau 60 a 63 i 70 o 
Ddeddf 2008 i’w darllen fel cyfeiriadau at awdurdod lleol. 

18 Troseddau a gyflawnir gan bartneriaethau a chymdeithasau anghorfforedig eraill 

 (1) Mae achos am drosedd o dan y Ddeddf hon yr honnir ei bod wedi ei chyflawni gan 
bartneriaeth i gael ei ddwyn yn enw’r bartneriaeth (ac nid yn enw unrhyw un neu ragor 
o’r partneriaid). 

 (2) Mae achos am drosedd o dan y Ddeddf hon yr honnir ei bod wedi ei chyflawni gan 
gymdeithas anghorfforedig ac eithrio partneriaeth i gael ei ddwyn yn enw’r gymdeithas 
(ac nid yn enw unrhyw un neu ragor o’i haelodau). 

 (3) Mae rheolau llys sy’n ymwneud â chyflwyno dogfennau yn cael effaith fel pe bai’r 
bartneriaeth neu’r gymdeithas anghorfforedig yn gorff corfforedig. 

 (4) Mae Atodlen 3 i Ddeddf Llysoedd Ynadon 1980 (p. 43) yn gymwys mewn achos am 
drosedd a ddygir yn erbyn partneriaeth neu gymdeithas anghorfforedig ac eithrio 
partneriaeth fel y mae yn gymwys mewn perthynas â chorff corfforedig. 

 (5) Mae dirwy a osodir ar bartneriaeth ar ei euogfarn am drosedd o dan y Ddeddf hon i’w 
thalu o asedau’r bartneriaeth. 

 (6) Mae dirwy a osodir ar gymdeithas anghorfforedig ac eithrio partneriaeth ar ei euogfarn 
am drosedd o dan y Ddeddf hon i’w thalu o gronfeydd y gymdeithas. 

19 Atebolrwydd troseddol uwch-swyddogion etc. 

 (1) Mae’r adran hon yn gymwys pan fo trosedd o dan y Ddeddf hon yn cael ei chyflawni gan— 

 (a) corff corfforedig; 

 (b) partneriaeth; 

 (c) cymdeithas anghorfforedig ac eithrio partneriaeth. 

 (2) Os profir bod y drosedd wedi ei chyflawni gan y canlynol, neu gyda chydsyniad neu 
ymoddefiad y canlynol, neu y gellir ei phriodoli i esgeulustod ar ran y canlynol— 

 (a) un o uwch-swyddogion y corff corfforedig neu’r bartneriaeth neu’r gymdeithas 
anghorfforedig, neu 

 (b) unrhyw berson sy’n honni ei fod yn gweithredu mewn rhinwedd a grybwyllir ym 
mharagraff (a), 

mae’r uwch-swyddog hwnnw neu’r person hwnnw (yn ogystal â’r corff corfforedig, y 
bartneriaeth neu’r gymdeithas) yn euog o’r drosedd ac yn agored i gael ei erlyn a’i gosbi 
yn unol â hynny. 

 (3) Yn yr adran hon, ystyr “uwch-swyddog” yw— 

 (a) mewn perthynas â chorff corfforedig, cyfarwyddwr, rheolwr, ysgrifennydd neu 
swyddog tebyg arall i’r corff corfforedig; 

 (b) mewn perthynas â phartneriaeth, partner yn y bartneriaeth; 

 (c) mewn perthynas â chymdeithas anghorfforedig ac eithrio partneriaeth, unrhyw 
swyddog i’r gymdeithas neu unrhyw aelod o’i gorff llywodraethu. 

 (4) Yn is-adran (3), ystyr “cyfarwyddwr”, mewn perthynas â chorff corfforedig y rheolir ei 
faterion gan ei aelodau, yw aelod o’r corff corfforedig. 

Cyffredinol 

20 Dehongli 

Yn y Ddeddf hon– 

ystyr “awdurdod lleol” (“local authority”) yw cyngor sir neu gyngor bwrdeistref 
sirol ar gyfer ardal yng Nghymru; 

ystyr mae i  “bag siopa” (“carrier bag”) yr ystyr a roddir gan baragraff 2 o Atodlen 1 
yw bag, gydag handlenni neu hebddynt, a ddarperir at ddiben cludo eitemau a 
werthwyd neu a ddarparwyd gyda’r bag (a gweler hefyd adran 1(6); 

mae i “cynnyrch plastig” (“plastic product”) yr ystyr a roddir yn adran 1(2); 

mae i “cynnyrch plastig untro gwaharddedig” (“prohibited single-use plastic product”) 
yr ystyr a roddir yn adran 2(2); 

mae i “defnyddiwr” (“consumer”) yr ystyr a roddir yn adran 5(9); 

ystyr “partneriaeth” (“partnership”) yw— 

 (a) partneriaeth o fewn Deddf Partneriaeth 1890 (p. 39), neu 

 (b) partneriaeth gyfyngedig sydd wedi ei chofrestru o dan Ddeddf 
Partneriaethau Cyfyngedig 1907 (p. 24); 

mae i “plastig” (“plastic”) yr ystyr a roddir yn adran 1(4); 

mae i “swyddog awdurdodedig awdurdod lleol” (“authorised officer of a local 
authority”) yr ystyr a roddir yn adran 7(2); 

mae i “untro” (“single-use”), mewn perthynas â chynnyrch plastig, yr ystyr a roddir 
yn adran 1(3). 

21 Rheoliadau 

 (1) Mae pŵer i wneud rheoliadau o dan y Ddeddf hon yn arferadwy drwy offeryn statudol. 

 (2) Mae pŵer i wneud rheoliadau o dan y Ddeddf hon yn cynnwys pŵer— 

 (a) i wneud darpariaeth wahanol at ddibenion gwahanol; 

 (b) i wneud darpariaeth atodol, darpariaeth ddeilliadol, darpariaeth ganlyniadol, 
darpariaeth drosiannol, darpariaeth ddarfodol neu ddarpariaeth arbed, gan 
gynnwys darpariaeth sy’n diwygio’r Ddeddf hon. 

 (3) Ni chaniateir i offeryn statudol a wneir o dan y Ddeddf hon gael ei wneud oni bai bod 
drafft o’r offeryn wedi ei osod gerbron Senedd Cymru ac wedi ei gymeradwyo ganddi 
drwy benderfyniad. 

22 Dod i rym 

 (1) Daw’r adran hon, ac adrannau 3, 4, 17, 21, a 23 i rym ar y diwrnod drannoeth y diwrnod y 
mae’r Ddeddf hon yn cael y Cydsyniad Brenhinol. 

 (2) Daw darpariaethau eraill y Ddeddf hon i rym ar ddiwrnod a bennir gan Weinidogion 
Cymru mewn gorchymyn a wneir drwy offeryn statudol. 

 (3) Caiff gorchymyn o dan is-adran (2)— 

 (a) gwneud darpariaeth drosiannol, darpariaeth ddarfodol neu ddarpariaeth arbed; 

 (b) pennu diwrnodau gwahanol at ddibenion gwahanol. 

23 Enw byr 

Enw byr y Ddeddf hon yw Deddf Diogelu’r Amgylchedd (Cynhyrchion Plastig Untro) 
(Cymru) 2023. 

ATODLEN 1 
A gyflwynir gan adran 2 

CYNHYRCHION PLASTIG UNTRO GWAHARDDEDIG 

1 Hwn yw’r Tabl y cyfeirir ato yn adran 2.  

TABL 1 

 Cynnyrch Esemptiad 

 Cynhyrchion ar gyfer bwyta bwyd ac yfed diod  

 Caeadau ar gyfer cwpanau neu 
gynhwysyddion cludfwyd 

Caead nad yw wedi ei wneud o bolystyren. 

 Cwpanau Cwpan nad yw wedi ei wneud o bolystyren 
ehangedig neu bolystyren allwthiedig 
ewynnog. 

 Cynhwysyddion cludfwyd Cynhwysydd cludfwyd nad yw wedi ei wneud 
o bolystyren ehangedig neu bolystyren 
allwthiedig ewynnog. 

 Cytleri  

 Gwellt Esemptiad 1 
Mewn cysylltiad a gwerthu gwelltyn gan 
berson (“P”), sy’n cynnal neu’n ymwneud â 
chynnal busnes fferylliaeth manwerthu yn 
gyfreithlon— 

(a) pan fo’r unigolyn sy’n cyflawni’r 
trafodiad yn fferyllydd neu’n 
gweithredu o dan oruchwyliaeth 
fferyllydd, a 

(b) pan fo’r person y mae P yn cyflenwi’r 
gwelltyn iddo yn datgan i P fod arno 
angen y gwelltyn, neu fod angen y 
gwelltyn ar berson y bydd yn rhoi’r 
gwelltyn iddo, am resymau iechyd neu 
anabledd. 

pan fo— 
(a) P yn berson sy’n cynnal yn gyfreithlon, 

neu sy’n ymwneud â chynnal yn 
gyfreithlon, fusnes fferyllfa fanwerthu, 

(b) pan na fo P yn fferyllydd, fod yr 
unigolyn sy’n gwerthu’r gwelltyn ar ran 
P yn fferyllydd neu’n unigolyn sy’n 
gweithredu o dan oruchwyliaeth 
fferyllydd, a 

  (c) y person y mae P yn cyflenwi’r gwelltyn 
iddo yn datgan ei fod ef angen y 
gwelltyn, neu fod person y byddant yn 
rhoi’r gwelltyn iddo angen y gwelltyn, 
am resymau iechyd neu anabledd. 

  Esemptiad 2 
Mewn cysylltiad â darparu gwelltyn am ddim 
gan berson (“P”), pan fo’r person y mae P yn 
cyflenwi’r gwelltyn iddo (“A”)— 

(a) yng ngofal P, a 
(b) pan fo P yn credu yn rhesymol fod 

angen y gwelltyn ar A am resymau 
iechyd neu anabledd. 

  Esemptiad 3 
Mewn cysylltiad â darparu gwelltyn am ddim 
gan berson (“P”), pan fo’r person y mae P yn 
cyflenwi’r gwelltyn iddo yn datgan i P ei fod ef 
angen y gwelltyn, neu fod person arall y bydd 
y person yn rhoi’r gwelltyn iddo angen y 
gwelltyn, am resymau iechyd neu anabledd. 

  Esemptiad 4 
Gwelltyn a gyflenwir am bwrpas sy’n 
gysylltiedig â darparu gofal meddygol neu 
driniaeth feddygol. 

 Platiau  

 Tröydd diod  

 Cynhyrchion eraill  

 Bagiau siopa Esemptiad 1 
Bag siopa— 

(a) sydd ag uchafswm dimensiynau o 
125mm (uchder) x 125mm (lled), 

(b) nad oes ganddo gwysed, ac 
(c) nad oes ganddo handlenni.  

Esemptiad 2 
Bag siopa, o faint sy’n gymesur â maint neu 
natur yr eitemau sydd i’w cludo, a gyflenwir at 
ddiben cludo eitemau o’r disgrifiad a ganlyn— 

(a) pysgod amrwd, cig amrwd neu 
ddofednod amrwd (gan gynnwys 
cynhyrchion pysgod amrwd, 
cynhyrchion cig amrwd neu 
gynhyrchion dofednod amrwd) i’w 
bwyta gan bobl neu anifeiliaid (pa un a 
yw’r eitem wedi ei becynnu ai peidio); 

(b) unrhyw fwyd arall i’w fwyta gan bobl 
neu anifeiliaid sydd heb ei becynnu; 

  (c) (i’r graddau nad yw’r eitem yn dod o 
fewn paragraff (a) neu (b)) a ddarperir 
am ddim; 

(d) cynhyrchion meddyginiaethol neu 
gyfarpar rhestredig a gyflenwir yn unol 
â phresgripsiwn a ddyroddwyd gan 
broffesiynolyn iechyd; 

(e) meddyginiaeth fferyllol (pan na fo wedi 
ei chyflenwi yn unol â phresgripsiwn a 
ddyroddwyd gan broffesiynolyn 
iechyd); 

(f) hadau, bylbiau, cormau neu risomau 
heb eu pecynnu; 

  (g) nwyddau heb eu pecynnu a halogwyd 
gan bridd; 

(h) llafnau neu eitemau â llafnau heb eu 
pecynnu; 

(i) eitemau heb eu pecynnu a wnaed o 
bapur; 

(j) cynhyrchion hylendid personol a 
ddarperir am ddim; 

(k) creaduriaid dyfrol byw mewn dŵr. 
  Esemptiad 3  

Bag siopa a gyflenwir at ddiben cludo alcohol 
neu dybaco mewn ardal a ddynodwyd yn ardal 
o dan gyfyngiad diogelwch o dan adran 11A o 
Ddeddf Diogelwch wrth Hedfan 1982 (p. 36). 

 Ffyn balwnau   

 Ffyn cotwm  

 Cynhyrchion a wnaed o blastig ocso-ddiraddiadwy  

 Unrhyw gynnyrch a wnaed o gynnyrch plastig 
ocso-ddiraddiadwy— 

(a) pa un a yw’r cynnyrch hwnnw yn 
ymddangos yn rhywle arall yn y tabl 
hwn ai peidio, a 

(b) pa un a fyddai’r math penodol o 
gynnyrch, neu’r diben y cyflenwir y 
cynnyrch hwnnw (neu fath penodol o 
gynnyrch) ar ei gyfer, fel arall wedi ei 
esemptio oherwydd cofnod yng 
ngholofn 2 ai peidio. 

 

2 At ddibenion y Tabl— 

ystyr “bag siopa” (“carrier bag”) yw bag, gyda handlenni neu hebddynt, a ddarperir 
at ddiben cludo eitemau a werthwyd neu a ddarparwyd gyda’r bag (a gweler hefyd 
adran 1(6)); 

Bil Diogelu’r Amgylchedd (Cynhyrchion Plastig Untro) (Cymru) 14 

DRAFFT  27/04/2022 

ystyr “busnes fferyllfa fanwerthu” (“retail pharmacy business”) yw busnes (ac eithrio 
practis proffesiynol sy’n cael ei gynnal gan feddyg neu ddeintydd) ar ffurf, neu sy’n 
cynnwys, manwerthu cynhyrchion meddyginiaethol nad ydynt ar werth yn 
gyffredinol; 

ystyr “caead” (“lid”) yw clawr a ddyluniwyd i gadw’r cynnwys mewn cwpan neu 
gynhwysydd cludfwyd neu i helpu i gynnal tymheredd cynnwys y cwpan neu’r 
cynhwysydd cludfwyd; 

ystyr “cwpan” (“cup”) yw cwpan a ddyluniwyd i ddal bwyd hylifol neu ddiod i’w 
yfed; 

ystyr “cyfarpar rhestredig” (“listed appliance”) yw cyfarpar sydd wedi ei gynnwys 
mewn rhestr a gymeradwyir at ddibenion, neu a wneir yn rhinwedd— 

 (a) adran 80 o Ddeddf y Gwasanaeth Iechyd Gwladol (Cymru) 2006 (p. 42), 

 (b) Erthygl 63 o Orchymyn Iechyd a Gwasanaethau Cymdeithasol Personol 
(Gogledd Iwerddon) 1972 (O.S. 1972/1265 (G.I. 14)), 

 (c) adran 2CA o Ddeddf y Gwasanaeth Iechyd Gwladol (yr Alban) 1978 (p. 29), 
neu 

 (d) adran 126 o Ddeddf y Gwasanaeth Iechyd Gwladol 2006 (p. 41); 

ystyr “cynhwysydd cludfwyd” (“takeaway food container”) yw daliedydd ac eithrio 
plât (er enghraifft bowlen, bocs, côn neu hambwrdd), a ddyluniwyd neu a 
weithgynhyrchwyd i’w ddefnyddio i fynd â bwyd i ffwrdd o’r fan lle y’i darperir, 
a bod y bwyd hwnnw— 

 (a) yn barod i’w fwyta heb unrhyw baratoi pellach, megis coginio, berwi neu 
wresogi, a  

 (b) fel arfer yn cael ei fwyta ar unwaith; 

mae i “cynnyrch meddyginiaethol” yr ystyr a roddir i “medicinal product” yn 
adran 130 o Ddeddf Meddyginiaethau 1968 (p. 67); 

ystyr “cytleri” (“cutlery”) yw fforc, cyllell, llwy, gweillen fwyta neu declyn arall a 
ddyluniwyd i’w ddefnyddio neu ei defnyddio i fwyta bwyd neu weini bwyd; 

ystyr “fferyllydd” (“pharmacist”) yw— 

 (a) mewn perthynas â Phrydain Fawr, person sydd wedi ei gofrestru yn Rhan 1 
o’r gofrestr o fferyllwyr a thechnegwyr fferyllol a gynhelir o dan erthygl 
19(2) o Orchymyn Fferylliaeth 2010 (O.S. 2010/231), a 

 (b) mewn perthynas â Gogledd Iwerddon, person sydd wedi ei gofrestru yn y 
gofrestr o gemegwyr fferyllol ar gyfer Gogledd Iwerddon a gynhelir o dan 
erthyglau 6 a 9 o Orchymyn Fferylliaeth (Gogledd Iwerddon) 1976 (O.S. 
1976/123 (G.I. 22)); 

ystyr “ffon balŵn” (“balloon stick”) yw ffon, gan gynnwys unrhyw fecanweithiau 
cysylltiedig, a ddyluniwyd i fod yn gysylltiedig â balŵn fel y gellir ei gario neu ei 
gynnal; 

ystyr “ffon gotwm” (“cotton bud”) yw ffon fach, denau gyda gwlân cotwm yn 
gysylltiedig o amgylch un pen neu’r ddau ben, a ddyluniwyd at ddibenion defnydd 
cosmetig neu ar gyfer hylendid personol neu hylendid anifeiliaid; 

Bil Diogelu’r Amgylchedd (Cynhyrchion Plastig Untro) (Cymru) 15 

DRAFFT  27/04/2022 

ystyr “gwelltyn” (“straw”) yw gwelltyn a ddyluniwyd i’w ddefnyddio ar gyfer yfed 
diod a bwyd hylifol; 

mae i “meddyginiaeth fferyllol” yr ystyr a roddir i “pharmacy medicine” yn 
rheoliad 5(5) o Reoliadau Meddyginiaethau Dynol 2012 (O.S. 2012/1916); 

ystyr “plastig ocso-ddiraddiadwy” (“oxo-degradable plastic”) yw plastig sy’n 
cynnwys ychwanegion sy’n cyflymu’r broses o ocsideiddio a darnio’r plastig wrth 
iddo ddod i gysylltiad â gwres neu olau (pa un a ddilynir hyn, neu y gellir dilyn 
hy1n, gan ddadfeiliad rhannol neu ddadfeiliad llwyr y deunydd drwy weithgarwch 
microbaidd ai peidio); 

ystyr “plât” (“plate”) yw daliedydd gwastad a ddyluniwyd i ddal bwyd i’w fwyta 
ond nid i’w weini; 

ystyr “polystyren ehangedig neu bolystyren allwthiedig ewynnog” (“expanded or 
foamed extruded polystyrene”)  yw polystyren lle mae’r deunydd polymerig yn cael ei 
ehangu ar unrhyw adeg mewn unrhyw ffordd (megis gwres o stêm ac ehangu wrth 
oeri) yn ystod ei weithgynhyrchu gan ddefnyddio unrhyw asiant chwythu (megis 
bwtan, pentan a phropan); 

ystyr “proffesiynolyn iechyd” (“health professional”) yw— 

 (a) person sydd wedi ei gofrestru’n llawn o fewn yr ystyr a roddir i “fully 
registered person” gan Ddeddf Feddygol 1983 (p. 54) sy’n dal trwydded i 
ymarfer o dan y Ddeddf honno; 

 (b) person sydd wedi ei gofrestru yn y gofrestr o ddeintyddion a gedwir o dan 
adran 14 o Ddeddf Deintyddion 1984 (p. 24); 

 (c) rhagnodydd atodol, nyrs-ragnodydd annibynnol, optometrydd-ragnodydd 
annibynnol, fferyllydd-ragnodydd annibynnol neu broffesiynolyn iechyd 
gwlad a gymeradwyir, o fewn yr ystyron a roddir i’r termau Saesneg 
cyfatebol yn Rheoliadau Meddyginiaethau Dynol 2012 (O.S. 2012/1916) 
(gweler rheoliadau 8(1) a 213(1)); 

 (d) nyrs sy’n rhagnodi’n annibynnol, parafeddyg-ragnodydd annibynnol, 
ffisiotherapydd-ragnodydd annibynnol, podiatrydd-ragnodydd annibynnol 
neu giropodydd-ragnodydd annibynnol neu radiograffydd therapiwtig-
ragnodydd annibynnol, o fewn yr ystyron a roddir yn rheoliad 2(1) o 
Reoliadau’r Gwasanaeth Iechyd Gwladol (Gwasanaethau Fferyllol) (Cymru) 
2020 (O.S. 2020/1073 (Cy. 241)); 

ystyr “tröydd diod” (“drink-stirrer”) yw ffon a ddyluniwyd i’w defnyddio i droi 
diod a bwyd hylifol. 

3 Hyd nes y daw adran 20(2) o Ddeddf Ysmygu, Iechyd a Gofal Cymdeithasol (Yr Alban) 
2005 (dsa 13) i rym, mae paragraff (c) o’r diffiniad o “cyfarpar rhestredig”, a nodir ym 
mharagraff 2, i’w ddarllen fel pe bai “adran 27” wedi ei roi yn lle “adran 2CA”. 

Julie James AS/MS 
Y Gweinidog Newid Hinsawdd 
Minister for Climate Change 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Julie.James@llyw.cymru 
Correspondence.Julie.James@gov.Wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Yn sgil cyflwyno Bil Bil Diogelu’r Amgylchedd (Cynhyrchion Plastig Untro) (Cymru) i'r 
Senedd ar Medi 20 2022, amgaeaf gopïau o datganiadau o fwriad polisi. Darperir y 
dogfennau hyn i helpu’r Pwyllgor wrth iddo graffu ar y Bil. 

Edrychaf ymlaen at ddarparu tystiolaeth i’r Pwyllgor maes o law. 

Rwyf yn anfon copi o’r llythyr hwn at Gadeirydd y Pwyllgor Deddfwriaeth, Cyfiawnder a’r 
Cyfansoddiad.  

Julie James AS/MS 
Y Gweinidog Newid Hinsawdd 
Minister for Climate Change 

20 Medi 2022 

Llyr Gruffyd, AS 
Cadeirydd 
Pwyllgor Newid Hinsawdd, yr 
Amgylchedd a Seilwaith 
Senedd Cymru  
Bae Caerdydd  
CF99 1SN 

Bil Diogelu’r Amgylchedd (Cynhyrchion Plastig Untro) (Cymru) 

Bil Diogelu'r Amgylchedd (Cynhyrchion Plastig Untro) (Cymru) 

 

Datganiad o Fwriad Polisi ar gyfer Is-Deddfwriaeth 

Cyflwyniad 

Mae'r papur hwn yn crynhoi pwerau Gweinidogion Cymru i wneud is-ddeddfwriaeth fel y'i amlinellir yn y Bil Diogelu'r Amgylchedd 

(Cynhyrchion Plastig Untro) (Cymru) (y Bil), fel y'i cyflwynwyd i Senedd Cymru ar 20 Medi 2022.  

Mae'r papur yn esbonio pam fod y pwerau hyn wedi eu dewis a pholisi presennol y llywodraeth ar gyfer defnyddio'r pwerau hyn. 

Mae'r cyfiawnhad dros weithdrefn y Senedd a ddewisir wedi ei nodi yn nhabl 5.1 y Memorandwm Esboniadol.  

Bydd rheoliadau a wneir gan ddefnyddio'r pwerau hyn yn destun ymgynghoriad â rhanddeiliaid allweddol yn y sectorau perthnasol 

a chynrychiolwyr grwpiau nodweddion gwarchodedig.  

Bwriad y ddogfen hon yw rhoi cyfle cychwynnol i randdeiliaid roi adborth ar y defnydd arfaethedig o'r pwerau hyn i sicrhau polisi 

cadarn ac effeithiol a chynorthwyo pwyllgorau wrth graffu ar y Bil. Mae Gweinidogion Cymru wedi ystyried y defnydd o bwerau yn y 

Bil fel y nodir isod a'u bod yn fodlon eu bod yn angenrheidiol a chyfiawn. 

Trosolwg o'r Bil 

Mae'r Bil yn cynnwys 4 rhan ac 1 Atodlen. 

• Mae Rhan 1 yn amlinellu cysyniadau allweddol, yn nodi'r hyn sy'n gyfystyr â 'chynhyrchion plastig untro gwaharddedig', yn 

cyflwyno'r Atodlen sy'n cynnwys y rhestr o gynhyrchion plastig untro gwaharddedig, eithriadau cysylltiedig, a diffiniadau ar 

gyfer y plastigau untro gwaharddedig penodol a restrir yn yr Atodlen.  Mae'r rhan hon hefyd yn rhoi pŵer i Weinidogion 

Cymru wneud Rheoliadau i ddiwygio'r Atodlen. 

• Mae Rhan 2 yn creu'r troseddau cyflenwi ac yn cynnig cyflenwi cynnyrch plastig untro gwaharddedig ac yn amlinellu'r modd 

o dreialu a’r gosb. 

• Mae Rhan 3 yn sefydlu trefn orfodi dan arweiniad awdurdodau lleol ac yn rhoi pwerau mynediad ac arolygu i'r awdurdodau 

lleol.  Mae'r rhan hon yn rhoi pŵer i Weinidogion Cymru wneud Rheoliadau i roi pŵer i awdurdod lleol bennu cosb sifil i 

unrhyw berson sy'n cyflawni'r drosedd o gyflenwi neu sy'n cynnig cyflenwi cynnyrch plastig untro gwaharddedig.  

• Mae Rhan 4 yn cynnwys darpariaethau amrywiol, gan gynnwys darpariaethau ar ddehongli, y pwerau rheoleiddio a phan 

fydd darpariaethau penodol o fewn y Bil yn dod i rym. 

• Mae'r Atodlen yn nodi'r rhestr o 'gynhyrchion plastig untro gwaharddedig', eithriadau ac yn darparu diffiniadau allweddol i 

gefnogi dehongliad o'r Bil. 

Dogfennaeth arall 

Dylid darllen y ddogfen hon ar y cyd â'r canlynol:  

• Bil Diogelu'r Amgylchedd (Cynhyrchion Plastig Untro) (Cymru); 

• Y Nodiadau Esboniadol i'r Bil; a 

• Y Memorandwm Esboniadol i'r Bil. 

Pŵer i ddiwygio'r Atodlen 

Adran Ffurflen Darpariaeth Gweithdrefn 

3 Rheoliadau Cynhyrchion plastig untro gwaharddedig: pŵer i ddiwygio Cadarnhaol 
Drafft 

 

Disgrifiad o bŵer 

Mae'r ddarpariaeth hon yn rhoi pŵer i Weinidogion Cymru wneud Rheoliadau i ddiwygio'r Atodlen i'r Bil i: 

• ychwanegu neu ddileu cynnyrch yng ngholofn 1 o'r Tabl ym mharagraff 1 o'r Atodlen; 

• ychwanegu neu ddileu eithriad sy'n ymwneud â chynnyrch yng ngholofn 2 o'r Tabl yn yr Atodlen; ac 

• i ychwanegu'r diffiniad o gynnyrch, neu dynnu diffiniad o baragraff 2 o'r Atodlen, neu ddiwygio diffiniad yn y paragraff hwnnw.   

Wrth arfer y pŵer hwn, rhaid i Weinidogion Cymru ystyried eu dyletswydd i hyrwyddo datblygu cynaliadwy o dan adran 79(1) o 

Ddeddf Llywodraeth Cymru 2006 a'u dyletswydd i gynnal datblygiad cynaliadwy o dan Ddeddf Llesiant Cenedlaethau'r Dyfodol 

(Cymru) 2015.   

Cynnyrch plastig sydd: 

• yn untro; 

• yn cael ei restru yng ngholofn 1 o'r tabl yn yr Atodlen i'r Bil, a 

• heb eithriad mewn cofnod cyfatebol yng ngholofn 2 o'r Tabl hwnnw sy'n berthnasol mewn perthynas â— 

(i) math arbennig o'r cynnyrch, neu  

(ii) y diben y cyflenwir y cynnyrch (neu'r math penodol o gynnyrch); 

fyddai'n cael ei ystyried yn 'gynnyrch plastig untro gwaharddedig" o dan y Bil. Mae cyflenwi cynnyrch plastig untro gwaharddedig "i 

ddefnyddiwr yng Nghymru wedi ei wahardd i bob pwrpas o dan y Bil gan y byddai person sy'n cyflenwi cynnyrch o'r fath- i 

ddefnyddiwr yng Nghymru yn cyflawni trosedd o dan adran 5 o'r Bil.   

O ystyried bod y pŵer hwn yn galluogi Gweinidogion Cymru i wneud is-ddeddfwriaeth sy'n diwygio deddfwriaeth sylfaenol, mae'n 

briodol bod rheoliadau o'r fath i'w gwneud yn ddarostyngedig i'r weithdrefn gadarnhaol ddrafft.  

Pwrpas a bwriad polisi 

Bydd y ddarpariaeth o wneud rheoliadau yn galluogi'r ddeddfwriaeth i gadw i fyny ag unrhyw dystiolaeth wyddonol sy'n dod i'r 

amlwg a allai awgrymu bod cynhyrchion plastig untro eraill yn broblematig neu os yw newid mewn ymddygiad defnyddwyr wrth 

brynu cynhyrchion plastig untro yn cael ei brofi'n niweidiol i'r amgylchedd.  

Er enghraifft, cododd ymatebwyr i'n hymgynghoriad bryderon am y sbwriel a'r gwastraff sy'n gysylltiedig â phecynnau sawsiau 

prydau parod neu sengl a phresenoldeb rhai cynhyrchion misglwyf sy'n cynnwys plastig yn ein hafonydd a'n môr.  Wrth inni gasglu 

rhagor o dystiolaeth am effaith y cynhyrchion plastig hyn ac argaeledd dewisiadau amgen addas, bydd gan Weinidogion y gallu i 

weithredu drwy reoliadau i ychwanegu'r eitemau hyn at yr Atodlen i’r Bil a gwahardd neu gyfyngu ar gyflenwad y cynhyrchion 

plastig untro hyn.  

Wrth gyflwyno gwaharddiadau yn y dyfodol, byddwn yn dilyn proses sy'n seiliedig ar dystiolaeth. Lle bo angen, byddwn yn 

ymgynghori â'r rhai sy'n cael eu heffeithio gan unrhyw waharddiad, ac yn sicrhau bod effaith gwahardd y cynhyrchion yn cael ei 

ystyried yn llawn. Byddwn ni hefyd yn sefydlu bwrdd prosiect goruchwylio a phanel cynghori ar gyfer cynhyrchion untro. Bydd y 

grwpiau hyn yn adolygu cynnydd ein cynigion polisi a deddfwriaethol yn rheolaidd, drwy fonitro prosiectau sy'n benodol i'r cynnyrch. 

Byddwn ni'n sefydlu cerrig milltir uchelgeisiol i sicrhau cynnydd cyflym, gan alluogi atebolrwydd, cyflenwi a gwerthuso. Byddwn yn 

sefydlu mecanweithiau priodol i gydweithio â rhanddeiliaid a'u cynnwys wrth ddatblygu a darparu ein cynigion.  

Mae'r Bil hefyd yn gosod dyletswydd ar Weinidogion Cymru i nodi, mewn adroddiad y mae'n ofynnol iddynt gyhoeddi o dan adran 

79(2) o Ddeddf Llywodraeth Cymru 2006, wybodaeth ynghylch eu hystyriaeth i ddefnyddio’r rheoliad hwn sy'n creu pwerau i 

ychwanegu cynhyrchion pellach neu wneud newidiadau i eithriadau sydd wedi'u cynnwys yn y Bil cyfredol.   

Pŵer i wneud Rheoliadau i roi pŵer i awdurdod lleol osod sancsiynau sifil mewn perthynas â throsedd 

Adran Ffurflen Darpariaeth Gweithdrefn 

17 Rheoliadau Sancsiynau Sifil Cadarnhaol 
Drafft 

 

Disgrifiad o bŵer 

Mae'r ddarpariaeth hon yn rhoi pŵer i Weinidogion Cymru wneud Rheoliadau i roi pŵer i awdurdod lleol osod cosb sifil ar unrhyw 

berson sy'n cyflawni'r drosedd o gyflenwi neu sy'n cynnig cyflenwi cynnyrch plastig untro gwaharddedig o dan adran 5 o'r Bil.    

Mae'r pŵer hwn yn cyfateb i'r hyn a geir yn Rhan 3 o Ddeddf Gorfodi a Sancsiynau Rheoleiddio 2008 (c.13) ("RESA"). Mae Rhan 3 

o RESA yn caniatáu i Weinidogion Cymru wneud rheoliadau i ddarparu ar gyfer pwerau cosbi sifil amgen ar gyfer troseddau 

troseddol perthnasol sy'n ymwneud â diffyg cydymffurfiaeth rheoliadol. Y sancsiynau sifil sydd ar gael o dan RESA yw: cosbau 

ariannol sefydlog, gofynion dewisol, hysbysiadau stop ac ymgymeriadau gorfodi. Maent yn ddewis arall, yn hytrach nac yn disodli 

euogfarn droseddol, yn enwedig am fân dramgwyddiadau o ofynion rheoleiddio. 

Mae'r ddarpariaeth hon yn cymhwyso adran 63 i 69 o RESA i reoliadau a wnaethpwyd o dan yr adran hon fel y byddent yn gymwys 

i orchymyn a wneir o dan Ran 3 o RESA.  Nodir effaith hyn yn y paragraffau canlynol. 

Pan fo Gweinidogion Cymru yn rhoi pŵer i awdurdod lleol osod cosb sifil mewn perthynas â throsedd, rhaid i Weinidogion Cymru 

hefyd wneud darpariaeth i sicrhau'r canlyniadau canlynol (gweler adran 63 o RESA)— 

• bod yr awdurdod yn cyhoeddi canllawiau ynghylch ei ddefnydd o'r gosb; 

• bod canllawiau'n cynnwys gwybodaeth benodedig, yn dibynnu ar y math o gosb - megis yr amgylchiadau y mae cosb 

ariannol neu hysbysiad stop yn debygol o gael ei osod, yr amgylchiadau pan na ellir eu gosod; swm unrhyw gosb ariannol; 

sut i ollwng cosbau a hawliau apêl a thebyg; 

• bod y canllawiau yn cael eu diwygio pan fo hynny'n briodol; 

• bod yr awdurdod yn ymgynghori â phobl a bennir yn rheoliadau Gweinidogion Cymru cyn cyhoeddi unrhyw ganllawiau; 

• bod yr awdurdod wedi rhoi sylw i'r canllawiau wrth arfer swyddogaethau. 

Pan roddir pŵer ar awdurdod lleol i osod cosb sifil mewn perthynas â throsedd rhaid i'r awdurdod hefyd— 

 • baratoi a chyhoeddi canllawiau ynghylch sut y mae'r drosedd i'w gorfodi (gweler adran 64 RESA); 

 • cyhoeddi adroddiadau am yr achosion lle mae'r gosb sifil wedi'i gosod (gweler adran 65 RESA). 

Ni chaiff Gweinidogion Cymru wneud darpariaeth sy'n galluogi awdurdod lleol i osod cosb sifil mewn perthynas â throsedd oni bai 

bod Gweinidogion Cymru wedi'u bodloni y bydd yr awdurdod yn gweithredu yn unol â'r egwyddorion a ganlyn (y cyfeirir atynt yn 

RESA fel "yr egwyddorion rheoleiddiol") wrth arfer y pŵer hwnnw— 

 • y dylid cynnal gweithgareddau rheoleiddio mewn ffordd sy'n dryloyw, yn atebol, yn gymesur ac yn gyson; a 

 • y dylid targedu gweithgareddau rheoleiddio dim ond mewn achosion lle mae angen gweithredu. 

Os yw Gweinidogion Cymru wedi rhoi pŵer i osod sancsiynau sifil, rhaid iddynt edrych ar sut y caiff y pŵer hwnnw ei weithredu 

(gweler adran 67 o RESA) a chânt atal pŵer awdurdod lleol i osod sancsiynau o'r fath (gweler adran 68 o RESA). 

Rhaid i dderbynebau sancsiynau sifil — e.e. wedi talu cosbau ariannol — gael eu talu i Gronfa Gyfunol Cymru lle mae gan yr 

awdurdod lleol swyddogaethau mewn perthynas â Chymru yn unig (gweler adran 69 o RESA). 

Mae'r ddarpariaeth hon hefyd yn cymhwyso adran 60(1) a (2) o RESA i reoliadau a wneir o dan yr adran hon fel y byddent yn 

gymwys i orchymyn a wneir o dan Ran 3 o RESA.  Mae hyn yn golygu, cyn gwneud rheoliadau o dan yr adran hon, fod rhaid i 

Weinidogion Cymru ymgynghori gyda’r 

(a) rheoleiddiwr y mae'r rheoliadau'n ymwneud ag ef, 

(b) y cyfryw sefydliadau yr ymddengys i Weinidogion Cymru eu bod yn cynrychioli personau yr effeithir arnynt yn sylweddol gan y 

cynigion, a 

(c) personau eraill y mae Gweinidogion Cymru yn ystyried eu bod yn briodol. 

Os, o ganlyniad i'r gofyniad ymgynghori uchod, yr ymddengys i Weinidogion Cymru ei bod yn briodol newid yn sylweddol y cyfan 

neu unrhyw ran o'r cynigion, rhaid i Weinidogion Cymru gynnal ymgynghoriad pellach o'r fath mewn perthynas â'r newidiadau ag y 

maent yn ystyried yn briodol. 

Gan fod hwn yn bŵer cymharol eang mae'n briodol bod rheoliadau o'r fath yn cael eu gwneud yn ddarostyngedig i'r weithdrefn 

gadarnhaol ddrafft 

Pwrpas a bwriad polisi 

Prif nod y pŵer hwn yw darparu mecanwaith gorfodi amgen i Awdurdodau Lleol sy'n golygu bod pobl yn cydymffurfio â gofynion y 

Bil. 

Tra'r ydym yn rhagweld y bydd Swyddogion Gorfodi yn ceisio cysylltu â busnesau cyn cymryd camau gorfodi ffurfiol ac y bydd y 

ddeddfwriaeth yn cyd-fynd â negeseuon codi ymwybyddiaeth, bydd sefydlu trefn Sancsiynau Sifil yn caniatáu gweithredu pellach 

pan fydd achosion o dorri rheolau bwriadol neu arwyddocaol. Gall hyn gynnwys hysbysiadau cydymffurfio, hysbysiadau stop a 

chosbau ariannol amrywiol. 

Pan fo diffyg cydymffurfio dro ar ôl tro gyda'r ddeddfwriaeth yna byddai gorfodaeth yn symud i ddefnyddio sancsiynau troseddol. 

Bydd aelodau'r cyhoedd a manwerthwyr yn gallu herio penderfyniad a wnaed drwy apelio drwy system y llysoedd.  

Nododd adolygiad gan Lywodraeth Cymru o sancsiynau sifil ar gyfer troseddau amgylcheddol yn 2015 bod defnyddio sancsiynau 

sifil yn atal diffyg cydymffurfiaeth, yn darparu ffordd effeithiol a theg o orfodi, yn lleihau'r peryglon o niwed amgylcheddol ac yn atal 

niwed rhag digwydd neu barhau i ddigwydd. 

https://senedd.wales/laid%20documents/gen-ld10647/gen-ld10647-e.pdf


Mae cyfyngiadau ar y ddogfen hon

